
Fegl d'infurmaziun concernent l'obligaziun da sustegn en cas d'ina 

midada da domicil 

1 Basas giuridicas e directivas  

– Art. 4 al. 1, art. 9 al. 1, art. 12 al. 1 da la Lescha federala davart la cumpetenza per il sustegn 

da persunas basegnusas (Lescha federala da sustegn, LSus; CS 851.1) 

– Art. 5 al. 1 da la Lescha davart il sustegn da persunas basegnusas (Lescha chantunala da 

sustegn; DG 546.250) 

– Art. 1 da las Disposiziuns executivas tar la Lescha chantunala da sustegn (DEtLS; 

DG 546.270) 

– Cifra C.4.3 da las Directivas per la concepziun e per la calculaziun da l'agid social (Directivas 

da la COSAS) 

2 Situaziun da partenza 

Tras la revisiun da las Directivas da la COSAS per il 1. da schaner 2021 èsi vegnì fixà en la cifra 

C.4.3 da las directivas, sut il titel "Cumenzament e finiziun da relaziuns da locaziun", che l'organ 

d'agid social vertent surpiglia – en cas d'ina partenza – las posiziuns da la garanzia fundamentala 

materiala per l'emprim mais al nov domicil.  

3 Recumandaziun 

L'Uffizi chantunal dal servetsch social ha elavurà la suandanta recumandaziun per garantir en il 

chantun ina pratica uschè unitara sco pussaivel en connex cun l'obligaziun da sustegn en cas d'ina 

midada da domicil. 

3.1 Midada da domicil entaifer il chantun 

Sche la persuna sustegnida mida domicil entaifer il chantun, è l'autoritad d'agid social vertenta 

responsabla per la garanzia fundamentala materiala per il mais suandant. 

3.2 Midada da domicil ordaifer il chantun 

Sche la persuna sustegnida va a star en in auter chantun, recumonda l'Uffizi chantunal dal ser-

vetsch social che l'autoritad d'agid social vertenta surpiglia la garanzia fundamentala materiala 

per il mais suandant en quels cas, nua che las Directivas da la COSAS vegnan medemamain 

applitgadas en il nov chantun da domicil da la persuna sustegnida. En ils ulteriurs cas passa 

l'obligaziun da sustegn cun effect immediat a la nova vischnanca da domicil. 

